
LET KOMEN GOUVENE CUOMO, CHRISTIE AK MALLOY VOYE BA CHANM REPREZANTAN KONSENAN
OURAGAN SANDY AK PAKE ED

Apre pasaj pake ed pou Ouragan Sandy, Gouvéne Andrew M. Cuomo, Chris Christie, ak Dannel Malloy te
voye lét ki anba la a pa chak manm Chanm Reprezantan yo:

28 Desanm 2012
Che Manm Kongre:

Pandan w ap retounen nan Washington, D.C. pou pran desizyon sou res zafe ki enpotan pou ane 2012 la,
nou mande éd ou pou finalize pake éd federal pou eta ki te devaste nan Ouragan Sandy. Prezidan
Obama te pwopoze yon pake jeneral Sena te vote epi, si Chanm Reprezantan yo vote li, sa ap bay sipd
enpotan anpil santén milye ti biznis ak pwopriyeté kay nan rejyon nou yo ap tann depi ouragan an te
frape préske depi de (2) mwa.

Kelkeswa le yon kriz oswa yon katastwof natirel frape nenpot pati nan peyi a, reprezantan ki pase nan
eleksyon nan rejyon afekte yo te toujou pi pran lapawol ak gen kouraj pou ankouraje kamarad yo pran
responsablite yo epi pou vote pou bay sipo federal ki tré nesesé. Delegasyon Kongre twa (3) eta a te
toujou la pou bay vot enpotan pou pake ed sa yo, paske se sa Lamerik ye — leé youn nan nou nan
nesesite, nou pran devan pou bay yon koutmen.

Chak fwa te gen yon ouragan oswa yon katastwof menm pi pre dimansyon ak enpotans Sandy, kelkeswa
rejyon peyi a, Chanm Reprezantan an te apwouve anpil milya dola nan &d siplemanté -- $290 milya dola
antou depi ane 1989 nan 35 pwojé-lwa afektasyon siplemanté apa.

Nou mande menm asistans rapid la kounye a. Nenpot reta nan vote éd sa a ta vréman yon move egzanp
nan dénye listwa, epi sa ta reprezante siyal yon chanjman nan politik federal pou asistans akoz
katastwof.

Poutet sa, men kesyon pou chak manm Chanm Reprezantan an: Si ouragan te frape sikonskripsyon ou
epi si li te devaste li nan fason Sandy te fé pa nou an, éske ou ta di Chanm Reprezantan an te fe ase? Si

anpil dizén milye kay ak biznis elekté ou yo te detwi, &ske ou ta rete an silans? Eske ou ta kite anpil mwa
pase san Chanm Reprezantan an pa fe okenn aksyon pou bay ed?

Sena a te vote pake éd sa a nan yon mannye bipatit, epi pa gen rezon pou Chanm Reprezantan an pa ta
fé menm bagay la. Avek Chanm Reprezantan an k ap reyini anko wikenn sa a pou ede nasyon an evite
“miray bidjeté a,” sonje katastwof yo afekte chak rejyon nasyon sa a, epi noumenm antan yon nasyon,
nou kanpe ansanm nan moman kriz yo.

Nou bezwen sipd ou toutbon pou éd sa a.
Ak tout ke nou,

Jodi a, Gouveneé Andrew M. Cuomo
Gouvene Chris Christie
Gouvene Dannel P. Malloy

